
Қоршаған ортаға тигізілетін техногенді жүктемені төмендету мақсатында әртүрлі агрегаттық қүйдегі қалдықтарды кешенді өңдеу қазіргі заманның өзекті мәселелерінің бірі болып табылады.
Көміртекті адсорбенттерді органикалық шикізаттардың барлық түрінен пиролиздеу арқылы алуға болады. Солардың бірі өсімдік шикізаттары және олардың қалдықтары болып келеді. Шикізат ретінде әртүрлі жеміс дәнектерін, әртүрлі жаңғақ қабықтарын, ағаш түрлерін және басқа да ауыл шаруашылық өсімдіктерін өңдеуден кейінгі қалдықтарын, күріш ұнтағы мен қауызын, бидай қалдықтарын және т.с.с. алуға болады. 

Жұмыста күріш өндірісінің қалдығы болып табылатын күріш қауызы пайдаланылды. Күріш өндірісінің көп тонналы қалдықтары да өз алдында әртүрлі сұйық орталарды тазалау үшін арзан сорбент ретінде қолданыла алады.

Ауыл шаруашылығының қалдықтары мен өсімдік негізіндегі сорбенттер арзан, кеуектілігі жоғары, беттік ауданы үлкен, құрамында минералды қоспалар аз кездеседі, сондықтан олар өте қолайлы болып келеді. Олардың өндірісі экологиялық таза болып табылады. Өндіріс талаптарына сай келетін сорбенттерге деген қажетілік сорбенттерді алудың жаңа әдістерін алуға мүмкіндік туғызады. Мұндай сорбенттер бірнеше рет қолдану мүмкіндігімен  ерекшеленеді. Алу технологиясы қарапайым болып келеді. 

Жоғары адсорбциялық сыйымдылыққа ие көміртекті адсорбенттерді тек карбонизацияланған өнімді активациялау арқылы ғана алуға болады. 850-900˚С температурада өткізілетін булы-газды активациялау процесінде көміртектің бір бөлігі жанып кетеді. Жанып кеткен көміртек мөлшері «жану дәрежесімен» сипатталады. Булы-газды активациялаудың бастапқы сатыларында, яғни, жану дәрежесі 10%-дан аспаған кезде кристаллиттер арасындағы кеуектерді босата отырып, алдымен ретсіз көміртек жанады. Жұмыс нәтижесінде өсімдік шикізатының қалдықтары негізінде жоғары сорбциялық сыйымдылыққа ие карбонизделген сорбенттер алынды. Алынған сорбенттер өндірістік ағынды суларды ауыр металл иондарынан тазалуға және биомолекулаларды бөліп алуға пайдаланылды.  
Алынған наносорбентті егеуқұйрықтарға қолдану ауыр металдармен улану мен интоксикация кезінде корригирлеуші эффект көрсетті. Ол: алғашқы шаршыдан шығу латентті периодының; ішкі және сыртқы қиылысқан шаршылар санының; жүгіріс ұзындығының; орын ауыстырудың орташа жылдамдығының қалыптануымен көрінді. Алайда кейбір параметрлер айтарлықтай болмаса да, жақсарды, олар: жануарлардың эмоционалдық жағдайы және зерттеу әрекеті. Барлығы көрсеткендей, металдардың әсерінен мидың эмоцияға және тану әрекетіне жауап беретін аймағының құрылысының өзгерісі болады. 

